
					এই পাতাটির মুদ্রণ সংশোধন করা প্রয়োজন। 
৭১ জীবন বৃত্তান্ত 0 শ্রীহট্টের ইতিবৃত্ত
নারায়ণ দেব
নারায়ণ দেব পদ্মপুরাণের এক প্রসিদ্ধ কবি। ইহার পিতার নাম নরসিংহ ছিল" জলসুখার নগরগ্রামে হঁহার জন্ম হয়, নগরে অদ্যাপি দেব উপাধি বহু বংশের বাস আছে। কবি চিরদিন নগরে ছিলেন না, কোন কারণে নগর হইতে উঠিয়া ময়মনসিংহের বোর গ্রামে গমন করেন। নারায়ণ দেবের জন্মস্থান সম্বন্ধে অনুসন্ধানে প্রবৃত্ত হইলে নগরের শ্রীরামধন চক্ৰবৰ্ত্তী মহাশয় আমাদিগকে লিখেন—“নারায়ণ দেব আর কবিবল্লভ পূৰ্ব্বে আমাদের গ্রামে ছিলেন। তৎপর নারায়ণ দেব ময়মনসিংহ জেলার বুরগাও নামক স্থানের এবং কবিবল্লভ" নবিগঞ্জের নিকটবৰ্ত্তী শাখুয়া কি ভুবিরবল মৌজায় যাইয়া বসবাস করেন। অতিপূৰ্ব্বে জলসুখা পরগণায় নগর ভিন্ন কোথাও কোন ভদ্রলোকের বাড়ী ছিল না" ময়মনসিংহর ও শ্রীহট্টের দক্ষিণ-পশ্চিম অঞ্চলের ভাষ্য বিচারে তাহাকে শ্রীহট্টবাসী বলিয়া স্বীকার কবিতে হয়।
বোরগ্রাম শ্রীহট্টের সীমা হইতে অধিক দূরবত্তী না হইলেও বর্তমানে ময়মনসিংহ জেলার অন্তবর্তী।" তাই কবিকে ময়মনসিংহবাসী বলিয়া বৰ্ত্তমান সাহিত্যিকগণ উল্লেখ করেন এবং ইহা স্বাভাবিকই বটে। “বঙ্গভাষা ও সাহিত্য” গ্রন্থে এই কবিকে জোয়ানশাহী বাসী বলিয়া লিখা হইযাছে। কিন্তু গ্রন্থকাব সহোদর প্রতিম শ্রীযুক্ত দীনেশবাবু “আৰ্য্যাবৰ্ত্ত”—১৩১৯ সাল জ্যৈষ্ঠ, ১২৩ পৃষ্ঠায় এই কবি সম্বন্ধে একটি কথা লিপিবদ্ধ করিয়াছেন,—যথা “নারায়ণ র্তাহার পদ্মাপুরাণের একস্থানে লিখিয়াছেন, চাদ সদাগরের স্ত্রী সোনকা “বেহারী রাজার কন্যা” ছিলেন। দ্বিজ বংশী লিখিয়াছেন, মগধের নিকটবৰ্ত্তী কোন প্রদেশে হলবাহক জাতীয় বছই নামক রাজা মনসাদেবীর পূজা প্রবৃত্তিত করেন। নারায়ণ দেব স্বয়ং মগধে জন্ম গ্রহণ" করিয়া রাঢ় হইয়া পূৰ্ব্ববঙ্গে ময়মনসিংহ জিলার বুর গ্রামে বাস কবেন। সুতরাং এই তিন প্রমাণ দ্বারা অনুমিত হয় যে, মনসামঙ্গলের উপাখ্যান আদৌ মগধ অঞ্চলের কথা ছিল।”
এ মগধ কোথায । দীনেশবাবু বেহাব অঞ্চলই অনুমান করেন। এই আহান প্রকৃত নহে বলিয়া মনে করিবার কারণ থাকিতে পারে না কি ? সহজেই মনে হয়, বেহারের একব্যক্তি এতদেশ মধ্যে রাখিয়া পূৰ্ব্ববঙ্গে আগমন পূৰ্ব্বক তদঞ্চলের ভাষায় পদ্মাপুরাণ লিপিবদ্ধ করিবার উদ্দেশ্য কি ? দ্বিতীয়তঃ এ গ্রন্থ কবির প্রবীণ বয়সে রচিত নহে। বালক কবির বেহার হইতে দূরবত্তী পূৰ্ব্ববঙ্গে আগমন এবং অপরিচিত দেশে আহারের সংস্থানে বৃত না হইয়া গ্রন্থ প্রণয়ন কতদূর সঙ্গত, বিবেচ্য
৭০ “নবহরিতনএ যে নবসিংহ পিতা।
মাতামহ প্রভাকব রুক্মিণী মোর মাতা।” ৭১ শ্রীহট্টের ইতিবৃত্ত উওবাদ্ধ৩য ভাঃ ২য় খঃ ২য় অঃ ভট্টশ্রীর ভট্টাচাৰ্য বংশ কথা দেখ। ৭২. ১৩১৩ বাং ২রা পৌষ তারিখের লিখিত পত্র। ৭৩. কবি যে সময়ে বোর গ্রামবাসী হন, তখন ময়মনসিংহ জেলা গঠিত হয নাই, ময়মনসিংহ জেলা মাত্র ১২৫ বৎসব অতীত হইল, গঠিত হয়। তৎপূৰ্ব্বে ইহার উত্তরপূৰ্ব্বাংশ এবং পূৰ্ব্বংশ শ্রীহট্টেবই অধীন ছিল—কাজেই বোর গ্রামও সম্ভবতঃ শ্রীহট্টাধীন ছিল।
৭8 “নারায়ণ দেব হে জন্ম মগদ ।”
ইত্যাদি, বঙ্গভাষা ও সাহিত্য গ্রন্থের ২য সংস্করণের ভূমিকা ধূত নারাযণী পদ্মাপুরাণের বাকা।

		 এই পাতা শেষ সম্পাদিত হয়েছে ০২:৪০টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

